
	CURSO ACADÉMICO 2018/2019

	DOCENTE: Lucía González Castro
TÍTULO DE LA MATERIA: Formación en valores no século XXl (Educación para a Paz)
IDIOMA NO QUE SE IMPARTE: GALEGO
Nº DE HORAS: 30

· Presenciales en el aula: 25
· Presenciales fuera del aula: 5

	DESCRIPCIÓN GENERAL
As sociedades mudan constantemente e con elas os conceptos de ética e moralidade das persoas. Por isto, é imprescindible reflexionar e cuestionar como concibimos as relacións interpersoais na actualidade, así como reflexionar de maneira intrapersoal acerca dos nosos valores, crenzas e pensamentos. Nesta materia traballamos as cuestións comúns da educación en valores e plantexamos o comportamento das persoas en base ao pensamento filosófico, a unha ética de mínimos e de máximos, para construír ferramentas que faciliten a coexistencia de diferentes maneiras de pensar, de sentir e de vivir, lonxe das intolerancias e o sectarismo.



	OBJETIVOS
·  Xeral:

Indagar na construción do esquema de valores actual e como repercute na socialización das persoas.

· Específicos

1. Analizar o comportamento humano dende o punto de vista da educación social.

2. Cuestionar e debater os principios éticos vixentes na nosa cultura así coma en culturas diferentes.

3. Dar ferramentas para o pensamento crítico e a construción dun imaxinario propio.

4. Investigar sobre as raíces psicolóxicas da violencia a fin de traballar a prol da súa erradicación.

5. Analizar os recursos actuais (institucionais, xurídicos e legais) que permiten a construción da memoria histórica e a garantía dos dereitos fundamentais.

6. Explorar iniciativas sociais e culturais que se levan a cabo a fin de favorecer a construción da paz e a erradicación do conflito violento.

7. Deseñar accións e recursos didácticos orientados a crear aprendizaxe social para consolidar a cultura da paz.



	COMPETENCIAS
·  Adquirir coñecemento xeral e básico nos conceptos relacionados ca Cultura de Paz, os Conflitos e os Dereitos Humanos.

· Comprender e analizar situacións de conflito (tanto dende o punto de vista positivo coma negativo) dende a globalidade á individualidade.

· Afianzar valores e actitudes de carácter ético e político para promover estratexias que conduzan á construción da cultura de paz.

· Utilizar o pensamento crítico e o debate argumental para a elaboración de idearios xustos e diverxentes da violencia.

· Propor alternativas de acción relacionadas ca cultura de paz, para asumir responsabilidades e ser partícipe do cambio social.

· Desenvolver actitudes para favorecer a concienciación persoal e colectiva da diversidade coma garantía de riqueza, que propicien o cambio de actitudes intolerantes.


	CONTENIDOS
1. Concepto de Conflito:

1.1 Factores esóxenos e endóxenos

1.2 Orixe

1.3 Proceso/Escalada

1.4 Resolución
2. Concepto de Violencia:

2.1 Cultura da violencia

2.2 Carácter sociolóxico da violencia

2.3 Conflitos armados e perspectiva histórica

2.4 Dereitos humanos

3. Diversidade:

3.1 Étnica/Cultural

3.2 Sexual/de xénero

3.3 Funcional

3.4 Relixiosa



	METODOLOGÍA DOCENTE
Un dos principios básicos da metodoloxía desta materia, e tendo en conta os contidos, é o carácter grupal da mesma. É preciso que aínda que as dúbidas persoais se respondan de maneira individual, na meirande parte das actividades o grupo poida enriquecerse dos plantexamentos que teñan lugar na clase. En consecuencia, esta metodoloxía debe ser activa e participativa, que motive ás persoas discentes a reflexionar en alto e debater estas cuestións políticas, sociais e culturais. A metodoloxía adaptarase ás necesidades do alumnado e non ao revés, xa que considero necesario ter en conta os tempos e as características de cada grupo. Tamén tentarase fortalecer o aprendizaxe significativo a través de recursos audiovisuais, análise de textos, foros e debates onde o alumnado sexa partícipe da construción das teorías e non se limiten a adquirir información. Como non pode ser doutra maneira a metodoloxía será integral, cooperativa e versátil. Unha parte importante do desenvolvemento metodolóxico da materia será utilizar o ABP (aprendizaxe baseado en proxectos), xa que considero que é unha das maneiras máis produtivas de motivar ao alumnado a investigar pola súa conta para espertar a súa curiosidade sobre o tema.


	ACTIVIDADES FUERA DEL AULA (descripción y temporalización)7

O alumnado asistirá na medida do posible aos seminarios gratuítos que se imparten na facultade de Ciencias da Educación da Universidade de Vigo, sempre que non coincidan con horario lectivo doutras materias. Algúns seminarios de interese poden ser “Bullying por cuestión de xénero”, “Ciclo de cine feminista”, “A posta en valor da figura do mediador ou mediadora”, etc.

A temporalización destas actividades está suxeita á programación aínda pendente dos seminarios anteriormente mencionados.



	EVALUACIÓN

A avaliación desta materia constará de tres partes. En primeiro lugar levarase a cabo unha actividade de avaliación inicial que axudará a redeseñar ou modificar aspectos dos contidos en relación ao punto de partida dos coñecementos xerais do grupo. Ao mesmo tempo, esta avaliación inicial serviranos para facer logo unha comparativa entre o punto de partida e a avaliación final. Por outra banda utilizarase unha avaliación continúa ou de proceso na que ter en conta os bloques temáticos e as actividades de maneira individual, na que tamén se levará a cabo un análise dos progresos individuais e do grupo. Por último, levarase a cabo unha avaliación final para ter en conta, por un lado o nivel de aprendizaxe significativo dos contido, por outro lado a consecución das competencias indicadas para a materia e por último o funcionamento grupal, o clima colectivo e os sentimentos de cara á consecución da materia. 

Para a avaliación inicial utilizaranse dinámicas, así como exercicios de glosario e identificación de termos. Para a avaliación de proceso terase en conta a participación, o interese pola materia, o respecto ao resto do alumando, etc. Para a avaliación final farase unha análise de contidos, así como unha avaliación asemblearia onde se expoñan os pros e os contras da materia. Así mesmo, pediráselle que realicen unha valoración anónima de diferentes puntos da materia como a metodoloxía docente ou os contidos.


	BIBLIOGRAFÍA BÁSICA Y RECURSOS
Para a elaboración dos contidos da materia utilizouse e utilizarase bibliografía básica, sobre todo dende o punto de vista conceptual, entre a que se atopa:

· Fisas, A. (1998). Una Cultura de Paz. Cultura de Paz y Gestión de Conflictos. (pp. 349-406). Espa- ña, Icaria. Ediciones UNESCO. 
· Fisas, A. (2001). ¿De qué hablamos cuando hablamos de paz y conflictos? En Cultura de Paz y Gestión de Conflictos. (pp. 17-37). Icaria Ediciones UNESCO.

· Bisquerra, R. (2008). Educación para la ciudadanía y convivencia. El enfoque de la educación emocional. España. Editorial Nolters Kluwwer S.A. 

· Dussel, I. (2006). Educación en valores. Argentina. FLACSO. 

· Fernández, I. (2007). Prevención de la violencia y resolución de conflictos. México. Ediciones Nancea. 

· Juan Pablo II (2001). Dialogo entre las culturas para una civilización del amor y la paz. Mensaje para la jornada Mundial de la Paz. Italia. Enero. 

· Mazzina, C. (2002). Formación ciudadana. El Salvador. Universidad del Salvador USAL. Martínez, M. (2006). La universidad como espacio de aprendizaje ético. Revista Iberoamericana de educación. Núm. 29, 2002, pp. 17-42.

Sen embargo, é moi importante que a metodoloxía activa e participativa estea sempre presente, polo que utilizaranse moitos filmes (ex: Boys don’t cry), documentais (ex: Cambio permanente), así como anacos de series, programas de televisión e demais recursos audiovisuais. Tamén é moi importante que o alumnado elabore a súa propia visión dos conceptos, polo que proporcionaránselle diferentes recursos para que poidan elaborar o seu glosario propio.

